
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ   13-Ի N 744-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՎԵՐԱԲԵՐՅԱԼ
 
1.Անհրաժեշտությունը
Իրավական ակտի մշակման անհրաժեշտությունը պայմանավորված է «Նախադպրոցական կրթության մասին» օրենքում փոփոխություն կատարելու մասին» 2023 թվականի հունիսի 14-ի        N ՀՕ-217-Ն օրենքի ընդունմամբ և նախադպրոցական կրթության բովանդակության լավարկման անհրաժեշտությամբ:

2.Ընթացիկ իրավիճակը և կարգավորման նպատակը
««Նախադպրոցական կրթության մասին» օրենքում փոփոխություն կատարելու մասին» 2023 թվականի հունիսի 14-ի N ՀՕ-217-Ն օրենքի ընդունմամբ նոր խմբագրությամբ են շարադրվել մի շարք հոդվածներ, այդ թվում՝ նախադպրոցական կրթության պետական կրթական չափորոշչի, նախադպրոցական կրթական ծրագրային բաղադրիչների վերաբերյալ դրույթները սահմանող:
Վերոնշյալ հասկացություններնն արտացոլված են ՀՀ կառավարության 2021 թվականի մայիսի 13-ի N 744-Ն որոշմամբ հաստատված «Նախադպրոցական կրթության պետական կրթական չափորոշչում»:
Միևնուն ժամանակ, «Նախադպրոցական կրթության պետական կրթական չափորոշչի» ներդրման նպատակով, ՀՀ կրթության, գիտության, մշակույթի և սպորտի նախարարի 2021 թվականի նոյեմբերի 16-ի հրամաններով հաստատվել են նախադպրոցական կրթական համալիր ծրագրեր՝ տարիքային բոլոր խմբերի համար: Վերոնշյալ ծրագրերը 2022-2023 ուսումնական տարում փորձարկվել են հանրապետության 60, իսկ 2023-2024 ուսումնական տարում ծրագրերի փորձարկումը ներդրվել է ևս 130 նախադպրոցական ուսումնական հաստատությունում:
Չափորոշչի ներդրման ընթացքում իրականացված մշտադիտարկումների և վերլուծության, ինչպես նաև նախադպրոցական ուսումնական հաստատությունների մանկավարժական համակազմերից ստացված դիտարկումների հիման վրա կատարվել են մի շարք բովանդակային փոփոխություններ. 
· նախադպրոցական կրթության ավարտին ակնկալվող կարողունակությունները և վերջնարդյունքները տարանջատվել են, կարողունակությունները խմբագրվել են.
· ոլորտային վերջնարդյունքները լրամշակվել են, քանի որ շարժողական ոլորտում ներառված չէին մանր շարժումների վերաբերյալ վերջնարդյունքներ՝ ըստ տարիքային խմբերի.
· չափորոշչում արտացոլվել է պարապմունքների քանակը (հիմնական և լրացուցիչ)՝ ըստ տարիքային խմբերի: 
Նախադպրոցական կրթության բովանդակային միասնական քաղաքականությունը ապահովելու նպատակով Կրթության, գիտության, մշակույթի և սպորտի նախարարությունը մշակել է սույն  նախագիծը: 

3. Ակնկալվող արդյունքը
Իրավական ակտի ընդունումը կնպաստի նախադպրոցական կրթության ոլորտում մեկ միասնական փաստաթղթից բխող քաղաքականության իրականացմանը:

4.Նախագծի մշակման գործընթացում ներգրավված ինստիտուտները և անձինք.
Կրթության, գիտության, մշակույթի և սպորտի նախարարություն, «Կրթության զարգացման և նորարարությունների ազգային կենտրոն» հիմնադրամ:

«Հայաստանի Հանրապետության կառավարության 2021 թվականի մայիսի 13-ի N 744-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի նախատեսում:

ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ
«Հայաստանի Հանրապետության կառավարության 2021 թվականի մայիսի 13-ի N 744-Ն որոշման մեջ փոփոխություն կատարելու մասին» ՀՀ կառավարության որոշման ընդունումը պայմանավորված է «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրի «Նախադպրոցական կրթություն» բաժնի 1.2.1 «Նախադպրոցական ծրագրերի բովանդակության և կառուցվածքի շարունակական վերանայում՝ ուղղորդելով դեպի ուսումնառության վերջնարդյունքները» գործողության և ՀՀ վարչապետի 2023 թվականի հոկտեմբերի 9-ի ««Նախադպրոցական կրթության մասին» օրենքում փոփոխություններ և լրացումներ կատարելու մասին» օրենքի կիրարկումն ապահովող միջոցառումների ցանկը հաստատելու մասին» N 1007 – Ա որոշման հավելվածի  3-րդ կետի պահանջներով:




